
- Eg vil at borna skal ha det kjekt i kyr-
kja, og at dei er glade når dei går heim. 

Dette er nokre av Elisabeth Vae Haaland 
(46) sine  mål som kyrkjelydspedagog i 
kommunen. Ho er no inne i sitt andre år 
som vikar i stillinga, og er glad for god 
respons frå borna og god støtte frå foreld-
re som melder  borna på dei ulike tiltaka. 
Og ho rettar ei stor takk til frivillige vaks-
ne som stiller opp. 

Det var då den fast tilsette kyrkjelydspedago-
gen Randi Matre skulle ut i fødselspermisjon 
at Elisabeth kom inn i stillinga, som ho helst 
likar å kalla trusopplærar. 

"Eg blei oppfordra til å søkja på stillinga etter 
å ha vore masse med i trusopplæringstiltaka 
som frivillig gjennom mange år. Det var så-
leis eit miljø eg føler meg trygg i og kjenner 
godt. Eg synst det er kjempeviktig å få for-
midla den kristne bodskapen," seier Elisa-
beth, som legg til at ho tidlegare helst har likt 
å halda seg litt i bakgrunnen. "Eg var kjem-
pespent då eg tok til i stillinga, men ville ut-
fordra meg sjølv. Difor søkte eg på jobben, 
og eg må vel innrømma at den har gitt meg 
nokre søvnlause netter. Men det har vore 
kjekt og jobben har gitt meg mykje." 

Tenk positivt 

I løpet av ein tiårsperiode døydde begge for-
eldra til Elisabeth brått. Som 41 åring var 
trebarnsmora frå Etne foreldrelaus, og opp-
levde dette som tungt og ekstremt tøft. Men 
ho valde å leita etter det positive i tilværet, og 
seier at det alltid er noko positivt å finna i dei 
fleste situasjonar. Trusopplæraren har i 
mange år drive med agilitytrening av hund, 
som enkelt forklart er hinderløp for hund, og 
hatt dette som både hobby og livsstil. Tidleg 
i august kunne me lesa i Grannar at Elisabeth 
saman med andre i Ølen Etne Vindafjord 
Hundeklubb vann sølv i NM i lagkonkurran-
sen. 

2 Forsidebilete: Kyrkjelydspedagog Elisabeth Vae Haaland og hunden Anton 

"Mannen min har ein jobb som har gjort det 
mogleg for meg å kunna prioritera familien, i 
tillegg til at eg har kunna brukt tid på hobby-
en min. For å trena hundar krevst det mykje 
positiv energi, for det er slett ikkje alltid ting 
går slik du ynskjer. På ein måte har eg dratt 
med meg denne måten å tenkja på inn  i ar-
beidet som trusopplærar også." 

Elisabeth nemner at det i barneoppdraging 
er viktig å snakka om det som ikkje er så bra, 
og å prøva å venda dette til noko positivt. 
"Me likar alle å få positive tilbakemeldingar, 
og såleis er det også viktig å gje borna positi-
ve tilbakemeldingar." 

Tilbod frå baby til 12-åringen 

Trusopplæraren i  dei to kyrkjesokna i Etne 
kommune har ansvar for tiltak som gjeld for 
3 veker gamle babyar til tiltak for born i alle 
aldersklassar til og med 12 åringane. Ba-
bysong  og Tripp Trapp går føre seg på dag-

tid, medan resten av tiltaka er lagt til etter-
middagen. Aktiviteten skjer helst i kyrkjene. 
Som eit døme kan me nemna Tårnagentane 
som løyser ulike mysterium både inne i og 
utanfor Gjerde kyrkje. I Skånevik held dei til 
i bedehuset, som Elisabeth kallar ei perle 
både når det gjeld huset og utsikten. 

"Me har hatt god respons på fleire av tiltaka, 
det gjeld mellom anna dåpsskulen for 6-
åringar der det i Etne-bygda var 23 påmelde 
i vår. Det har vore mogleg å samla så mange 
sjølv i koronatida på grunn av at borna har 
vore i same kohort." 

Når det gjeld å driva med trusopplæring i ei 
tid der forkynning helst blir sett litt ned på i 
samfunnet, er Elisabeth overraska og glad 
for responsen både frå foreldre og borna 
som er med.  

 "Eg får ofte tilbakemelding frå born om at 
det har vore kjekt. Me avsluttar ofte tiltaka 

På jobb i Skånevik kyrkje 



 

 

med lystenning på lysgloben der det blir 
sunge for kvar deltakar. Dei får vita at Jesus 
er glad i dei, og det blir tent eit lys for kvar av 
borna. Då merkar me at det blir litt høgtide-
leg og fint. Det gir meg mykje at ungane viser 
deg tillit," seier den blide trusopplæraren, 
som ikkje legg skjul på at ho kan vera ganske 
utmatta etter ei samling. Men det er verdt 
innsatsen. "Me er totalt avhengige av frivillige 
vaksne i dette arbeidet, og eg set enorm pris 
på dei som stiller opp. Dette har eg sett vik-
tigheita av etter at eg kom inn i denne stil-
linga. Og me tar gjerne i mot nye som vil 
steppa inn som frivillige." 

Trusopplæraren likar å formidla bodskapen 
på ein måte som gjer det litt gøy og spanan-
de. Ho er veldig glad i å bruka songar med 
god rytme i, der deltakarane kan dansa og 
røra på seg i dei ulike tiltaka. Då ser ho glede 
i borna.  

"Sokneprest Per kasta seg også inn i dansen 
så prestekjolen flagra under ei gudsteneste 
der 6-års boka blei delt ut," legg ho til. 

Enkel barnetru 

Kva framtida inneber 
når vikariatet som tru-
sopplærar er over har 
Elisabeth eit avslappa 
forhold til. 

"Ungane treng meg 
ikkje så mykje som før, 
den yngste er 11 år no. 
Eg kan finna ein annan 
jobb, eller eg kan bruka meir tid på hunda-
ne." Men ein ting er ho sikker på. Ho vil i alle 
fall halda fram som frivillig i tiltaka under 
trusoppklæringa. "Eg synst det er viktig å 
formidla Guds kjærleik til både store og små, 
utan å komplisera bodskapen for mykje. Eg 
er glad i den enkle barnetrua som eg er vak-
sen opp med. Difor er det lettare å forholda 
seg til borna som er meir opne for store og 
små undre i både kvardagen og i Bibelen," 
sluttar Elisabeth Vae Haaland. 

Alf Østrem 

Samfunnet opnar 
opp att etter koro-
napandemien. Eg 
tenker tilbake på den 
flotte reaksjonen vi så 
overalt i det krisa 
flauma inn over oss: 
regnbogen saman 
med trøystebodska-
pen: ALT BLIR BRA.  

No nærmar krisa seg slutten. Vaksinasjons-
programmet går sin gang. Men i det frykta 
minskar og restriksjonane bli mildare: Blei alt 
bra?  

Vi vet jo at ikkje alt var bra før korona. Og 
slik det var, vil det framleis vere: Håp endar 
med å bli skuffa. Sorg og ulukke vil stadig 
møte oss. Snakkar vi sant om livet, veit vi at 
sjølve livet er krevjande og gjer av og til 
vondt. Sjølv om vi får dei gode, normale 
kvardagane tilbake, vil framleis motgang og 
det vonde vere tungt å møte. Skjønt, kanskje 
gjorde korona at det ei tid var enda tyngre.  

Likevel kjente eg i fjor vår at orda ALT 
BLIR BRA uttrykte ein god, frigjerande trass 
og et heia til håpet som vi menneske ber på 
sjølv i det største mørker: Vi nektar visst å 
bukke under for mismot og håplause. Tvert 
om, saman kjemper vi oss tilbake, finn lys i 
mørke, og tar vare på håpet om at ein gong 
der framme, ein gongé   

Som kristne er jo den frigjerande bodskap vi 
med frimod og sikkerheit kan preike, trua på 
at ALT BLIR BRA ð ein gong! Men, som vi 
både ser rundt oss og les i Guds ord, det 
krevjar at vi våger tenke i æve-perspektiv.  

For i det vi talar om framtida som omhand-
lar livet etter dette, veit vi at som Guds barn 
har vi alltid det beste igjen. Samtidig veit vi 
og: så lenge vi talar om livet her i verden, vil 
menneske såre andre og bli såra. Folk døyr 

Per Hjemdal, sokneprest 



 

 

og ulukker skjer, heilt utan forvarsel. Smerte 
og tap er mennesket si verkelegheit.  

For mange av oss er tanken på liding, smerte 
og død noko vi held på armlengds avstand. 
På ein måte er det mykje godt i det, sidan 
livet også har med seg gode stunder for de 
aller fleste. Samtidig er det ikkje sunt om vi 
alltid held liding og død på avstand. Det er 
ikkje bra om vi aldri tar inn over oss alvoret i 
livet og alvoret i Guds ord; at Jesus er vårt 
einaste håp og vegen til himlen, Joh 14, 6.  

Likevel kvilar eg trygt i trua på Gud som den 
som syner seg eller blir openberra for oss 
som heilt rettferdig, men også heilt og fullt 
kjærleg. Nettopp i skjeringa mellom rettferd 
og kjærleik, ligg tryggleiken, og der ligg håpet. 
For då må Gud ta høgd for alle forhold i eit 
menneskeliv, i det han i ein rettferd driven av 
kjærleik ser oss slik vi er. Då ser han både det 
som stenger vegen til ham, og dei som steng-
er vegen til ham.  

Utfordringa for oss er å snakke like sant som 
Gud, om våre liv på godt og vondt. Men gjer 
vi det, ventar Far på oss når vi kommer til 
ham for oppgjer.  

 

Me har alltid det beste igjen 
 

I frå lys til lys går vår pilgrimsveg, 
nye kjelder ved livsvegen renn. 

Og me minnast med fryd når me framover dreg: 
Me har alltid det beste igjen 

 
Stundom stormar og brusar det kring oss på jord, 

og vårt hjarta i lidingi brenn. 
Å, kor stort då i stormen å minnast dei: 

Me har alltid det beste igjen. 
 

Og når dagen er enda, me gret ei for det. 
Då den evige morgon renn. 

Ja, når livssoli sistpå i vester gjeng ned: 
Me har alltid det beste igjen. 

 
Gud vil vera oss god i frå år og til år 

til ved grensa av æva me stend. 
Då me jublar i fryd mot den evige vår: 

Me har Jesus og himlen igjen. 

 

Trygve Bjerkrheim 

Teikning av Liam Alexander Rask, 6 år frå Tromsø. Ishavskatedralen.no 

Bakerst frå venstre: Daniel Mæland Djøseland , Anders Sølvberg, Erlend Kambo Hersvik, Ørjan Ytrenes, Bjørn Kristian Gravelsæter, Jonas Frette, Eli

Midterste rad frå venstre: Kenneth Aakre Hegerland, Simen Håland Sørheim, Inge Åsbø Prestegård, Ivar Ronæs, Amund Straumsøy Sævareid, Martine Gursli Tje
sen Storli, David Øren, Sander Sæbø, Adrian Silgjerd Sandvik, Elias Svantesvold. 

Fremste rad frå venstre: Sigrid Mømb Hammersland, Eli Tronstad, Live Rygg-Sørheim, Selene Grønstad Molland, Tonje Aakre Stålesen, Marlin Handeland Ekornr
gen, Erle Hjelvik, Ieva Veronika Bogusyte. 

Daniel Mæland Djøseland , Anders Sølvberg, Erlend Kambo Hersvik, Ørjan Ytrenes, Bjørn Kristian Gravelsæter, Jonas Frette, Elias Askvig, Jesper Grindheim, Sokneprest Per Hjemdal. 

Kenneth Aakre Hegerland, Simen Håland Sørheim, Inge Åsbø Prestegård, Ivar Ronæs, Amund Straumsøy Sævareid, Martine Gursli Tjelmeland, Emilie Markhus Vevatne, Lucas Daniel-

Sørheim, Selene Grønstad Molland, Tonje Aakre Stålesen, Marlin Handeland Ekornrud, Aslaug Frafjord Øyjord, Kaja Rygg Hau-



 

 

Konfirmantbiletet frå Skånevik kom dessverre  ikkje tidsnok til å bli med i Kyrkjeposten. Men 
her er gjengen på konfirmantfest på Skånevik bedehus like etter samtalegudstenesta!  

 

Frå venstre: Ingeborg Bjerkrheim, Thea Johansson Solberg, Josefine Marensdotter Flatebø, 
Erik Samland Tendal, Terje Vannes Langhelle, Kim André Borge Skjold, Birk Phuangkaew 
Hesjedal. Marcus Aarland Arefjord var ikkje til stades då bilete blei tatt.  

Diakoniutvalet saman med Etne sokneråd inviterer  
til STRIKKEKAFE på Kyrkjetorget, Etne kyrkje,  
måndagar kl. 19.00.  

Datoar: 20. september, 18. oktober, 15. november  

 

Det blir enkel servering, drøs og kveldstankar.  

Ta med strikketøy og ver velkommen!  

Foto: Harriet Skjold 


